Врз основа на член 65, став (6) од Законот за животната средина (Службен весник на РМ бр. 53/05, 81/05, 24/07, 159/08, 83/09, 51/11, 123/12, 93/13, 44/2015, 129/15 и 39/16), Министерот за транспорт и врски, на ден ___________ година, донесе:
Одлука за неспроведување на стратегиска оцена
1. За планскиот документ - ДРЖАВНА УРБАНИСТИЧКА ПЛАНСКА ДОКУМЕНТАЦИЈА ЗА ИЗГРАДБА НА ЗАЕДНИЧКИ ЖЕЛЕЗНИЧКИ ГРАНИЧЕН ПРЕМИН СО ПРИДРУЖНИ СОДРЖИНИ ‘ТАБАНОВЦЕ’, ПОМЕЃУ РЕПУБЛИКА МАКЕДОНИЈА И РЕПУБЛИКА СРБИЈА, ОПШТИНА КУМАНОВО – кој се донесува согласно Законот за просторно и урбанистичко планирање (Службен весник на Република Македонија бр. 199/14, 44/15, 44/15, 193/15, 31/16 и 163/16) и подзаконските акти кои произлегуваат од истиот, не е потребно да се спроведе стратегиска оцена на влијанието врз животната средина, во согласност со член 65 од Законот за животната средина.
2. Одлуката заедно со формуларите за определување на потребата од спроведување, односно неспроведување на стратегиска оцена се објавува на веб страната на Министерство за транспорт и врски, на следната веб адреса: www.mtc.gov.mk.
3. Согласно критериумите за определување на тоа дали еден плански документ има влијание врз животната средина од член 65 став (4) од Законот за животната средина и врз основа на податоците од Прилог 2 на Правилникот за формата, содржината и образецот на одлуката за спроведување односно неспроведување на стратегиска оцена и на формуларите за потребата од спроведување односно неспроведување на стратегиска оцена донесувањето на планскиот документ ДРЖАВНА УРБАНИСТИЧКА ПЛАНСКА ДОКУМЕНТАЦИЈА ЗА ИЗГРАДБА НА ЗАЕДНИЧКИ ЖЕЛЕЗНИЧКИ ГРАНИЧЕН ПРЕМИН СО ПРИДРУЖНИ СОДРЖИНИ ‘ТАБАНОВЦЕ’, ПОМЕЃУ РЕПУБЛИКА МАКЕДОНИЈА И РЕПУБЛИКА СРБИЈА, ОПШТИНА КУМАНОВО нема да има влијание врз животната средина од следните причини:
· Во планскиот опфат е вклучена зоната на комплексот на постојната локална железничка станица Табановце. Според тоа, планскиот документ не предвидува значителна промена на тековната намена на користење на земјиштето и нови функции , т.е. проектот предвиден со планскиот документ не претставува т.н. ‘green-field’ проект.
· Имплементацијата на планскиот документ не предвидува користење на оскудни природни или енергетски ресурси, ниту користење на хемикалии или опасни материјали кои претставуваат ризик за животната средина и здравјето на луѓето. Имплементацијата на планскиот документ нема да предизвика ослободување на топлинска енергија и електромагнетни зрачења.
· Во засегнатото подрачје не постојат области кои се густо населени и во кои има чувствителни употреби на земјиштето (болници, училишта, образовни објекти, верски објекти, итн.).
· Во засегнатото подрачје не постојат значајни елементи на биолошка и пејсажна / пределска разновидност, ниту се регистрирани заштитени подрачја на природно наследство од локално, национално или меѓународно значење.
· За време на фазата на изградба на проектот предвиден со планскиот документ се очекуваат стандардни влијанија врз животната средина: прашина и емисии во воздух од сообраќајот поврзан со изградбата; емисија на градежна бучава и создавање на градежен отпад. Сите наведени потенцијални влијанија се со занемарлива до мала значајност во однос на животната средина и социјално опкружување, и во услови на превземање мерки за нивна контрола и намалување, не претставуваат неповратен ризик за здравјето на луѓето и квалитетот на животната средина.

· За време на оперативната фаза на проектот предвиден со планскиот документ не се очекуваат неповратни негативни влијанија врз животната и социјалната средина, бидејќи: (1) нема да се создаваат емисии во медиумите на животната средина (воздух, води и почва), ниту ќе се создава дополнителна емисија на бучава и вибрации и (2) ќе се создаваат ограничени количества комунален (комерцијален) неопасен отпад (со кој ќе се постапува согласно современата хиерархија за управување со отпад) и типични комунални отпадни води (кои, пред нивно испуштање во амбиенталната средина, ќе се пречистуваат во сопствена пречистителна станица).

4. Против оваа одлука може да се поднесе жалба до Државната комисија за одлучување во управна постапка и постапка од работен однос од втор степен во рок од 15 дена од денот на објавување на одлуката на веб страната.
Бр._____________                         

